ԱՄՓՈՓԱԹԵՐԹ
<<ԱՎԻԱՑԻՈՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅՈՒՆՆԵՐԻ ԱՇԽԱՏՈՂՆԵՐԻ ՀԱՄԱԶԳԵՍՏԻ ՆԿԱՐԱԳԻՐԸ ԵՎ ԿՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ>>    ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացությունը
	Կատարված փոփոխությունները

	1
	2
	3
	4

	1. Հայաստանի Հանրապետության տարածքային կառավարման և արտակարգ իրավիճակների նախարարություն
25.12.2015թ.

N 1/06.3/18996-15

	Որոշման նախագծի վերաբերյալ առաջարկություններ չունի:


	Որոշման նախագծի վերաբերյալ դիտողություններ և առաջարկություններ  չկան:
	

	2.Հայաստանի Հանրապետության
ֆինանսների նախարարություն

29.12.2015թ.

N 01/82-2/42509-15

	ՀՀ ֆինանսների նախարարությունը քննարկել է «Ավիացիոն անվտանգության ծառայությունների աշխատողների համազգեստի նկարագիրը և կրելու կարգը սահմանելու մասին» ՀՀ կառավարության որոշման նախագիծը, որով սահմանվում է Հայաստանի Հանրապետությունում գրանցված օդանավ շահագործող կազմակերպությունների ավիացիոն անվտանգության ծառայությունների աշխատողների համազգեստի նկարագիրը և կրելու կարգը՝  համաձայն «Ավիացիայի մասին» ՀՀ օրենքի 52-րդ հոդվածի 7-րդ կետի, և հայտնում է, որ առաջարկություններ չունի: 

Միաժամանակ տեղեկացնում ենք, որ նշված նախագծի ընդունումը ՀՀ պետական բյուջեում ծախսերի ավելացման չի հանգեցնի: 

	Որոշման նախագծի վերաբերյալ դիտողություններ և առաջարկություններ  չկան:

	

	3. Հայաստանի Հանրապետության ոստիկանություն
29.12.2015թ.

N 24/3767

	 ՀՀ սահմանադրության 20-րդ հոդվածի համաձայն՝<<Հայաստանի Հանրապետության պետական լեզուն հայերենն է>>:
<<Լեզվի մասին>> ՀՀ օրենքի 4-րդ հոդվածի 2-րդ մասին <<գ>> կետի համաձայն՝ ՀՀ պետական մարմինները, ձեռնարկությունները, հիմնարկները և կազմակերպությունները պարտավոր են ցուցանակները, ձևաթղթերը, դրոշմանիշները, նամականիշները, կնիքները, միջազգային փոստային ծրարները, գովազդի բոլոր միջոցները ձևավորել հայերեն՝ անհրաժեշտության դեպքում զուգակցելով այլ լեզուներով:

Ելնելով վերոգրյալից՝ առաջարկում ենք ավիացիոն անվտանգության ծառայությունների աշխատակիցների համազգեստի (բոլոր տիպերի) վրա համապատասխան անվանումները (նշումները) առաջնահերթ գրառել հայերենով:


	Ընդունվել է՝ որոշման նախագիծը լրամշակվել է:


	

	4. Հայաստանի Հանրապետության ազգային անվտանգության ծառայություն

11.01.2016թ.

N11/3

	Որոշման նախագծի վերաբերյալ դիտողություններ և առաջարկություններ չկան:


	 Որոշման նախագծի վերաբերյալ դիտողություններ և առաջարկություններ  չկան:

 
	

	5. Հայաստանի Հանրապետության էկոնոմիկայի նախարարություն

15.01.2016թ.

N 03/128-16

	1. Հաշվի առնելով, որ «Իրավական ակտերի մասին» ՀՀ օրենքի (այսուհետ` Օրենք) 3-րդ և 14-րդ հոդվածներին համապատասխան` ՀՀ կառավարության նորմատիվ իրավական  ակտով կարգավորվում են միաբնույթ և օրենքով չկարգավորված հարաբերություններ` առաջարկվում է Նախագծով նախատեսված հավելվածի 1-ին կետը շարադրել հետևյալ խմբագրությամբ.

«1. Սույն կարգով կարգավորվում են Հայաստանի Հանրապետության օդանավակայանների ավիացիոն անվտանգության ծառայությունների աշխատողների համազգեստի նկարագրի և կրելու հետ կապված հարաբերությունները:»,

2. Հաշվի առնելով Օրենքի 36-րդ հոդվածի պահանջները` առաջարկվում է Նախագծի հավելվածում օգտագործվող մի շարք օտարալեզու բառերը փոխարինել դրանց հայերեն բառերով, մասնավորապես` մայկա-շապիկ, լոգո-տարբերանշան,

3. Նախագծի հավելվածի 5-րդ բաժնի «1. Համազգեստը կրելու կարգը`» և 6-րդ բաժնի «Սույն գլխում ներկայացվում են համազգեստի և համազգեստի տարրերի նկարները.» բառերն առաջարկվում է հանել, քանի որ նշված կետերի բաժինների վերնագրերով արդեն իսկ նախատեսված է, թե ինչ հարաբերություններ են կարգավորվում տվյալ բաժնով,

4. Նախագծի հավելվածով շարադրվող դրույթների համարակալումն առաջարկվում է համապատասխանեցնել Օրենքի 41-րդ հոդվածի 4-րդ մասի պահանջներին:
	1. Ընդունվել է՝ որոշման նախագիծը լրամշակվել է:

2. Ընդունվել է՝ որոշման նախագիծը լրամշակվել է: 

3. Ընդունվել է՝ որոշման նախագիծը լրամշակվել է:
4. Ընդունվել է՝ որոշման նախագիծը լրամշակվել է: 
	

	6. Հայաստանի Հանրապետության արդարադատության նախարարություն

02.02.2016թ.

N 01/959-16
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Ավիացիոն անվտանգության ծառայությունների աշխատողների համազգեստի նկարագիրը և կրելու կարգը սահմանելու մասին» Հայաստանի Հանրապետության կառավարության որոշման նախագծի  վերաբերյալ

1. Նախագիծը համապատասխանում է Հայաստանի Հանրապետության Սահմանադրությանը:      

2.   Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 

3.  Նախագծում իրավական այլ ակտերի նորմերի անհարկի կրկնություններ առկա չեն:
4. Նախագծում  անհրաժեշտ բոլոր հարցերը կարգավորված են:

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
 6. Օրենսդրական տեխնիկայի կանոնները  պահպանված են: 
	
	


Հայաստանի Հանրապետության
կառավարությանն առընթեր 
քաղաքացիական ավիացիայի 
գլխավոր վարչության պետ                                                             Ա.Մովսեսյան 
